
Անհրաժեշտությունը՝
2020թ․ հունվարի 1-ից ուժի մեջ են մտնում 25.06.2019թ. ՀՕ-68-Ն օրենքով հաստատված ՀՀ հարկային օրենսգրքի փոփոխությունները, որոնց ծրագրային ապահովման նպատակով անհրաժեշտ է կատարել նաև համապատասխան փոփոխություններ ներկայումս ՀՀ ՊԵԿ-ում գործող «Հարկատու-3» էլեկտրոնային կառավարման համակարգում (այսուհետ՝ «Հարկատու-3»)։
Կարգավորման նպատակները, ակնկալվող արդյունքը՝
Նախատեսվող փոփոխությունները ենթադրում են ինչպես գործող մոդուլների էական փոփոխություններ, այնպես էլ նոր էլեկտրոնային մոդուլների մշակում։
Մասնավորապես անհրաժեշտ է՝
1․ «Միկրոձեռնարկատիրության սուբյեկտ» նոր տեսակի ձեռնարկատիրական սուբյեկտների համար անհրաժեշտ է «Հարկատու-3»-ում ստեղծել նոր մոդուլ։
2․ «Պետական տուրքի մասին» օրենքում փոփոխությունները ըստ էության նշանակում են նոր հարկատեսակի ներդրում, որի համար անհրաժեշտ է «Հարկատու-3»-ում մշակել նոր մոդուլ։
3․ Կատարել ԱԱՀ հաշվարկի ձևի փոփոխություն։
4․ Մշակել «Հանրային սննդի ոլորտում գործունեություն իրականացնելու համար շրջանառության հարկ վճարող համարվելու վերաբերյալ հայտարարություն» նոր ձև։
5․ Կատարել սոցիալական վճարի հաշվարկման դրույքաչափերի փոփոխությունների հետ կապված ծրագրային փոփոխություններ։
Միաժամանակ տեղեկացվում է, որ 2016թ․ Համաշխարհային Բանկի կողմից տրամադրված դրամաշնորհով ձեռք են բերվել HP 3PAR 7200 և HP  3PAR 8400 պահոցներ (այսուհետ՝ Պահոցներ)։ HP 3PAR 7200 սարքավորումների երաշխիքային սպասարկումը ավարտվել է 2019թ․ սեպտեմբերին, իսկ HP 3PAR 7200 սարքավորումներինը կավարտվի  2019 թվականի դեկտեմբերի։
Հարկ է նշել, որ վերը նշված սարքավորումների սպասարկման ծառայությունների բացակայությունը, վերջիններիս սխալ գործելու կամ խափանման պարագայում, կարող է բերել լուրջ հետևանքների, ազդելով ամբողջ ՊԵԿ համակարգի՝ հարկային և մաքսային ծառայությունների ամենօրյա աշխատանքներին։
Առկա իրավիճակը՝
Հաշվի առնելով այն հանգամանքը, որ հարկային օրենսգրքի փոփոխությունները տեղի են ունեցել 2019 թվականի ընթացքում, և 2018 թվականին հնարավոր չէր կանխատեսել նախատեսվող փոփոխությունները, ինչպես նաև Պահոցների անխափան աշխատանքի խստագույն ամհրաժեշտությունը, ՀՀ ՊԵԿ-ի կողմից «Գնումների մասին ՀՀ օրենքի» 15-րդ հոդվածի 6-րդ կետի 1-ին ենթակետի համաձայն հայտարարվել են երկու հրատապ բաց մրցույթներ, վերը նշված խնդիրները լուծման նպատակով։
Մրցույթների արդյունքում օրենսդրական փոփոխությունների ծրագրային աշխատանքների իրականացման համար առաջարկվել է 101,7 մլն․ դրամ արժեքով պայմանագիր, իսկ Պահոցների սպասարկման, պահպանման և վերանորոգման ծառայությունների գնման գործընթացն ապահովելու նպատակով առաջարկվել է 26,8 մլն․ դրամ արժեքով պայմանագիր։
Ելնելով վերոգրյալից, սույն նախագծով նախատեսվում է ծրագրային ապահովման և ծրագրային սպասարկման ծառայությունների համար հատկացնել 128.5 մլն․ դրամ։ 
Նախագիծը մշակող պատասխանատու մարմինը՝
Որոշման նախագիծը մշակվել է ՀՀ պետական եկամուտների կոմիտեի կողմից:

Նշված նախագծի ընդունումն այլ իրավական ակտերում փոփոխություններ կամ լրացումներ կատարելու ահրաժեշտություն չի առաջացնում: 

